
Nuummi inissisimasussamik Nunatta inuiattut timersornikkut 
unammersuartarfissaannik pilersaarutip FIF A-p piumasaqaataanut naapertuuttumut 
aningaasalersorneqarnissaannut periarfissanik misissuisussamik suleqatigiissitamik 

pilersitseqqullugit Naalakkersuisut peqquneqarnissaannik Inatsisartut 
aalaj angiiffigisassaattut siunnersuut 

(Inatsisartunut ilaasortaq Anders Olsen, Siumut) 

pillugu 

Aningaasaqarnermut Akileraartarnermullu Ataatsimiititaliap 

siunnersuutip aappassaaneerneqarneranut 

ISUMALIUTISSIISSUT AA 

Ataatsimiititaliap suliarinninnermini ilaasortarai: 

Inatsisartunut ilaasortaq Jens Immanuelsen, Siumut, siulittaasoq 

Inatsisartunut ilaasortaq Randi V. Evaldsen, Demokraatit, siulittaasup tullia 

Inatsisartunut ilaasortaq Peter Olsen, Inuit Ataqatigiit 

Inatsisartunut ilaasortaq Bendt Kristiansen, Inuit Ataqatigiit 

Inatsisartunut ilaasortaq Martha Lund Olsen, Siumut 

Inatsisartunut ilaasortaq Ineqi Kielsen, Siumut 

Inatsisartunut ilaasortaq Kelly Berthelsen, Inuit Ataqatigiit 

Ulloq 15. maj 2017-imi siullermeerinninnerup kingoma ataatsimiititaliap siunnersuut 

mlslssorpaa. 

1. Siunnersuutip imarisaa siunertaalu 
Nuummi inissisimasussamik Nunatta inuiattut timersornikkut unammersuartarfissaanik piler

saarutip FIF A-p piumasaqaataanut naapertuuttumut aningaasalersomeqamissaannut periarfis

sanik misissuisussamik suleqatigiissitamik pilersitseqqullugit Naalakkersuisut Inatsisartunit 

peqquneqarnissaat siunnersuuteqartup siunnersuuteqamermigut kissaatigaa. 

"Nunatta timersortarfiata suliniutiginissaanut pilersaarut" Inatsisartunut ilaasortanut agguaas

sassatut Naalakkersuisunit ulloq 15. november 2016-imi nassiunneqartoq siunnersuuteqartup 

innersuussutigaa. Suliniummut pilersaarut siunnersuuteqartup aalajangiiffigisassatut siunner

suutaata UP A 2015/22-p akuerineqamera tunngavigalugu suliarineqarpoq. Aningaasaqameq 

pissutsillu allat nunatta timersortarfianik sananermut ingerlatsinermullu attuumassuteqartut 

suliniummut pilersaarummi ilaatinneqassapput. 

2. Siunnersuutip Inatsisartunit siullermeerneqarnera 
Siunnersuut siulIermeemeqarnermini nalinginnaasumik tapersemeqarpoq aammalu Aningaa

saqamermut AkileraartarnermulIu Ataatsimiititaliamut suliarineqartussanngorlugu innersuun
neqarluni. Taamaalillunilu taama iluseqarluni siunnersuutip akuerineqamissaa aammalu aap

passaaneerinninnissaq sioqqulIugu ataatsimiititaliamut innersuunneqarnissaa inassutigine

qarpoq. 

3. Ataatsimiititaliap siunnersuummik suliarinninnera 
Siunnersuutip Inatsisartunit taamatulIu Naalakkersuisunit tapersersorluarneqarnera Aningaa

saqarnermut AkileraartamermulIu Ataatsimiititaliamit maluginiarneqarpoq. Taamaalilluni 

siunnersuut akuerineqassappat suleqatigiissitamut, taasissutissaq malillugu suliniurnmut anin

gaasaliinissamut periarfissanik misissuisussamut, suliakkiurnmik Naalakkersuisut suliaqas

sasut ataatsimiititaliamit maluginiameqarpoq. Ilaatigut aningaasaqarnermut, katitigaaneranut 

suliassaanulIu piumasaqaatinik suliakkiut imaqassasoq Naalakkersuisut akissuteqaamminni 

paasissutissiissutigaat. Suliassap tamatuma siunnersortinut avataaneersunut suliassanngortin

nera aningaasatigut kingunerisassat amerlanerulemerannik nassataqarsinnaanerarlugu siunner

suuteqartup oqarnera ataatsimiititaliamit ilalemeqarpoq. Suleqatigiissitaq sanaartugassat angi

nerusut sanaartomissaanni ingerlatsivigineq amissaannil u aningasaalersuisarnermik ilisimasa -

qartunik inuttaqartinneq assasoq ataatsimiititaliamit neri uutigineq arpoq. N aalakkersuisutulIi 
ataatsimiititaliamit maluginiarneqarpoq akunnittarfik ilanngunnagu sanaartomermi aningaa

sartuutissat 303,87 mio. kr.-inut aammalu akunnittarfik ilanngulIugu 453,76 mio. kr.-inut nali

lemeqartut. Sanaartugassaq taamaattoq Namminersorlutik Oqartussat kisimik aningaasaler

sorsinnaanngikkaat Naalakkersuisut paasissutissiissutigaat. TaamaattumilIu avataanit aningaa

salersuisussarsiornissaq pisariaqassasoq ataatsimiititaliamit maluginiarneqarpoq. Taamatut 

periuseqarnermi avataanit aningaasaliisut iluanaaruteqarnissamik piumasaqaateqamissaat 
ilanngulIugu isiginiameqartariaqassaaq. Apeqqut alIa tassaavoq ingerlatsinermut aningaasar

tuutissat qanoq aningaasalersomeqartussatut naatsorsuutigineqamersut. Akunnittarfik ilan

ngunnagu ukiuni 60-ini ingerlatsinermut aningaasartuutissat 162,86 mio. kr.-iusussatut akun

nittarfilIu ilanngulIugu 421,82 mio. kr.-iusussatut naatsorsuutigineqarput. Taakku ukiumut 

2,715 mio. kr.-iullutillu 7,032 mio. kr.-iupput. Sanaartomermi, ingerlatsinermi aserfallatsaa

liinissamilu aningaasartuutissat ilanngullugit aningaasaqamerata tamarmiusup isiginiameqar

nissaa pingaaruteqartutut ataatsirniititaliamit isigineqarpoq. Taamaattumillu ukiumoortumik 

ingerlatsinermut aserfallatsaaliinermullu aningaasartuutinut matussutaasinnaasunik kiisalu sa

naartomermut aningaasartuutit aningaasalersomeqarneranut peqataaqataasussanik ukiumoor

tumik ingerlatsinermut isertitaqarnissaq pisariaqassaaq. Tassunga atatillugu suliniummi taa

maattumi Kommuneqarfik Sermersuup qanoq akutinneqarsinnaanerata suleqatigiissitaliamut 

pilersinneqartussamut ilanngullugu suliassanngortinneqarnissaa soqutiginaateqassaaq. 

Kiisalu missingersuutit pillugit inatsimmi nutaami aalajangersagaq una ataatsimiititaliamit 

eqqumaffigeqquneq assaaq. 
"§ 6. Naalakkersuisut inissialiornissamut, inuussutissarsiutitigut attaveqaatitigulluun
niit pilersaarutinut aningaasaliissuteqarnissamut taamaallaat taarsigassarsisinnaap-

put imaluunniit taarsigassarsinissamut akuersissuteqarsinnaapput, taarsigassarsiat 
erniaat akilersorneqarneraUu atuisut akiliutaannit, pisortat aningaasartuutaasa ikili
sinneqarnerannit imaluunniit pisortat isertitaqarnerunerannit minnerpaamik aningaa
salersorneqassappata. " 

4. Siunnersuutip aningaasaqarnikkut kingunerisassai 
Tamanna pillugu Aningaasaqamermut Akileraartamermullu Ataatsimiititaliaq allanik oqaa

sissaq anngilaq. 

5. Ataatsimiititaliap inassuuteqaataa 
Tamanna tunngavigalugu siunnersuut akuerineqassasoq ataatsimiititaliamit isumagatigiit
tumit inassutigineq arpoq. 

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut aappassaaniigassanngorti ppaa. 

Randi V. Evaldsen 

Bendt B. Kristiansen 

J ens Immanuelsen, 

siulittaasoq 

Peter Olsen 

--~- ~ 
Martha Lund Olsen 

